
Mé va-tì qué lé pèi vignon biàn ? 

Lo sovon touit - é in mouì n’an pouire ! - qué lé primìn reppie sun 
lo vizadzo é lé primìn pèi biàn sun la téhta son lé primìn rémar-
que dou nohtro cors qué y ét in camén dé vignìn vièi. 
Lé pèi vignon biàn can lé cellule, qué son ou quin dé touit lé pèi 
dou nohtro cors, prodouizon pomì dé melanina. 
Lé-z-albén y an la pi é lé pèi biàn perqué ieu manque la melani-
na, a coza d’in tsandzemèn genetico. 
Y an la colour di-z-ouèi ros perqué la coroida (eunna di piyate di-
z-ouèi) qué y at po ren dé pimèn, réflette la quiére di vèine. 
Lé pèi vignon biàn pé dé rézón genetiche é hén éque pout capété 
pieu vito i-z-eun qué i-z-otre. 
Hita y ét in tracah qué lé-z-Amérindiàn y an po : in tsin lor son 
proppe pocca lé peló é helle avó lé pèi biàn. 

